
Ijro uchun.
Sharof Rashidov nomidagi Samarqand davlat universiteti Kengashining 

2026-yil yanvar oyida o‘tkazilgan yig‘ilishi



QARORLARI 

         KUN TARTIBI:


1. Talabalarning bo‘sh vaqtlarini mazmunli tashkil etish bo‘yicha amalga oshirilayotgan ishlar.

Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasov.

2. 2024-2025-o‘quv yilida bitirganlarning mutaxassisliklari bo‘yicha ishga joylashishi va kasbiy lavozimlari o‘zgarishi monitoringi.
Ma’ruzachi: o‘quv ishlari bo‘yicha birinchi prorektor A.S.Soliyev.
3. Oliy ta’lim, fan va innovatsiyalar vazirligining  buyruqlari, topshiriqlari, hay’ati qarorlari ijrosi, jismoniy va yuridik shaxslar murojaatlari haqida.


Ma’ruzachi: jismoniy va yuridik shaxslar murojaatlari bilan ishlash, nazorat va monitoringi bo‘limi boshlig‘i Sh.Absalomov. 


4. Yuridik fakultetida mutaxassis-kadrlar tayyorlashning sifati, mutaxassis-kadrlarning mamlakat taraqqiyotiga muvofiqligi va akademik faoliyati haqida.
Ma’ruzachi: yuridik fakulteti dekani dots.R.Mirzayev.
5. Ilmiy unvonlarga nomzodlar tavsiya etish.
6. Har xil masalalar.


1-masala. Talabalarning bo‘sh vaqtlarini mazmunli tashkil etish bo‘yicha amalga oshirilayotgan ishlar.

Ma’ruzachi: yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasov.

Yoshlar masalalari va ma’naviy-ma’rifiy ishlar bo‘yicha birinchi prorektor  S.B.Abbasovning “Talabalarning bo‘sh vaqtlarini mazmunli tashkil etish bo‘yicha amalga oshirilayotgan ishlar” haqidagi ma’ruzasi tinglanib, atroflicha muhokama etilgach








QAROR QILINDI:





1. Yoshlar masalalari va ma’naviy-ma’rifiy ishlar bo‘yicha birinchi prorektor  Abbasov Subxon Burxonovichning “Talabalarning bo‘sh vaqtlarini mazmunli tashkil etish bo‘yicha amalga oshirilayotgan ishlar” haqidagi ma’ruzasi ma’lumot uchun qabul qilinsin.

2. Universitet bo‘yicha faoliyat yuritayotgan sport to‘garaklarining moddiy-texnik bazasi mustahkamlansin va to‘garaklar a’zolarining sonini muntazam oshirib borish bo‘yicha olib borilayotgan ishlar yanada jonlantirilsin. 

Mas’ul: yoshlar masalalari va ma’naviy-ma’rifiy ishlar bo‘yicha birinchi prorektor S.B.Abbasov, moliya-iqtisod ishlari bo‘yicha prorektor  I.U.Rahmanov, psixologiya va ijtimoiy-siyosiy fanlar fakultet dekani Z.Mo‘minova.

Muddati: 2025-2026-o‘quv yili davomida.

3. Talabalar turar joylarida talabalarning bo`sh vaqtlarida sport mashg‘ulotlari bilan band bo‘lishlari uchun turli xil sport buyumlari, zarur anjomlari bilan jihozlangan maxsus xonalar tashkil etilsin.

Mas’ul: yoshlar masalalari va ma’naviy-ma’rifiy ishlar bo‘yicha birinchi prorektor S.B.Abbasov, moliya-iqtisod ishlari bo‘yicha prorektor I.U.Rahmanov, psixologiya va ijtimoiy-siyosiy fanlar fakultet dekani Z.Mo‘minova.

Muddati: 2025-2026-o‘quv yili davomida.

4. Univbersitet talabalari o‘rtasida kitobxonlikni yanada rivojlantirish bo‘yicha yangi loyihalar ishlab chiqilsin va joriy etilsin, universitet tasarrufidagi axborot-resurs bosh markazi va uning filiallari faoliyati shu kungi talablar darajasida faollashtirilsin.

Mas’ul: yoshlar masalalari va ma’naviy-ma’rifiy ishlar bo‘yicha birinchi prorektor S.B.Abbasov, yoshlar bilan ishlash, ma’naviyat va ma’rifat boshqarmasi boshlig‘i B.Otakulov, universitet axborot-resurs bosh markazi direktori A.Rustamov, institutlarlar direktorlari va fakultetlar dekanlari.

Muddati: 2025-2026-o‘quv yili davomida.

5. Mazkur qaror ijrosini nazorat qilish yoshlar masalalari va ma’naviy-ma’rifiy ishlar bo‘yicha birinchi prorektor S.B.Abbasov zimmasiga yuklatilsin.

2-masala. 2024-2025-o‘quv yilida bitirganlarning mutaxassisliklari bo‘yicha ishga joylashishlari va kasbiy lavozimlari o‘zgarishi monitoringi.
Ma’ruzachi: o‘quv ishlari bo‘yicha birinchi prorektor A.S.Soliyev.


O‘quv ishlari bo‘yicha birinchi prorektor A.S.Soliyevning “2024-2025-o‘quv yilida bitirganlarning mutaxassisliklari bo‘yicha ishga joylashishlari va kasbiy lavozimlari o‘zgarishi monitoringi” haqidagi ma’ruzasi tinglanib, muhokama etilgach






QAROR QILINDI:





1. O‘quv ishlari bo‘yicha birinchi prorektor A.S.Soliyevning “2024-2025-o‘quv yilida bitirganlarning mutaxassisliklari bo‘yicha ishga joylashishlari va kasbiy lavozimlari o‘zgarishi monitoringi” haqidagi ma’ruzasi ma’lumot uchun qabul qilinsin. 
2. 2024-2025-o‘quv yilida universitetni bitirib, hozirgacha ishga joylashib ulgurmagan kadrlarni ishga joylashtirish bо‘yicha manzilli aniq chora-tadbirlarni amalga oshirish; bitiruvchilarning ishga joylasha olmaslik sabablarini hamda korxona va tashkilotlar bilan tuzilgan uch tomonlama shartnomalar shartlarining bajarilmaslik holatlarini chuqur tahlil qilish; bitiruvchilar ishga joylashgan korxona va tashkilotlarga tasdiqlangan jadvallar asosida tashrif buyurib, ularning mehnat faoliyatlari jarayonida yuzaga kelayotgan muammo va kamchiliklarni о‘rganish hamda kelgusi yillar bitiruvchilarida bunday holatlar bo‘lmasligining oldini olish bо‘yicha tegishli choralar kо‘rish; Career.edu.uz platformasi bilan ishlash bо‘yicha mas’ul xodimlar belgilash, rо‘yxatdan о‘tkazish ishlarini tо‘liq ta’minlash; 2025/2026-о‘quv yili bitiruvchilarini hozirdan ishga joylashtirish bо‘yicha ta’sirchan choralar kо‘rish va monitoringini muntazam olib borish vazifalari institutlar direktorlari, fakultetlar dekanlari va kafedralar mudirlari zimmasiga yuklatilsin.
Mas’ul: o‘quv ishlari bо‘yicha birinchi prorektor A.S.Solieyev, institutlar direktorlari, fakultetlar dekanlari va kafedralar mudirlari.







Muddat: 2026-yil 14-fevralgacha.

3.
Bitiruvchilarni ishga joylashtirish kо‘rsatkichlari universitetning о‘rtacha natijalaridan past bо‘lgan Markaziy Osiyo xalqlari tillari va madaniyati, Agrobiotexnologiyalar va oziq-ovqat xavfsizligi, Inson resurslarini boshqarish institutlari direktorlari, yuridik fakulteti dekani va mas’ul kafedralar mudirlarini bitiruvchilarni ishga joylashtirish masalasiga yetarli e’tibor qaratmaganliklari uchun ogohlantiris; 3-4-bosqich talabalarining amaliyotlarini ularning bevosita ishga joylashgan tashkilotlarda о‘tashlariga ruxsat berish bо‘yicha tegishli chora-tadbirlarni ishlab chiqish; 2025/2026-о‘quv yili bitiruvchilarini universitet huzurida tashkil etilgan “Kelajakka qadam” markazi faoliyatiga keng jalb etib, xususiy tadbirkorlikni rivojlantirish bо‘yicha bank xodimlari ishtirokida seminar-treninglar tashkil etish vazifalari o‘quv ishlari bо‘yicha birinchi prorektor A.S.Soliyev, marketing va talabalar bilan ishlash bо‘limi boshlig‘i zimmasiga yuklatilsin.

4. Kelgusida talabalarni 1-kursdan boshlab ish beruvchilar bilan maqsadli bog‘lash, amaliyot o‘tiladigan obyektlari esa bitiruvchi talabarni bir yillik sinov muddati bilan ishga qabul qilishlari, sinov muddati bilan ishga qabul qilinmagan talabalarning yakuniy davlat attestatsiyasi sinovlariga kiritilmasliklari haqida ko‘rsatma tayyorlash bo‘yicha Oliy ta’lim, fan va innovatsiyalar vazirligiga taklif xati yuborilsin.






Muddat: 2026-yil 1-martgacha.

Mas’ul:  o‘quv ishlari bо‘yicha birinchi prorektor A.S.Soliyev, о‘quv-uslubiy boshqarma boshlig‘i Sh.A.Muranov.








5. Universitet Kengashi yig‘ilishining mazkur qarorlar ijrosining nazorati о‘quv ishlari bо‘yicha birinchi prorektor A.S.Soliyev zimmasiga yuklatilsin.
3-masala. Oliy ta’lim, fan va innovatsiyalar vazirligining  buyruqlari, topshiriqlari, hay’ati qarorlari ijrosi, jismoniy va yuridik shaxslar murojaatlari haqida.

Ma’ruzachi: jismoniy va yuridik shaxslar murojaatlari bilan ishlash, nazorat va monitoringi bo‘limi boshlig‘i Sh.Absalamov.
Jismoniy va yuridik shaxslar murojaatlari bilan ishlash, nazorat va monitoringi bo‘limi boshlig‘i Sh.Absalamovning “Oliy ta’lim, fan va innovatsiyalar vazirligining  buyruqlari, topshiriqlari, hay’ati qarorlari ijrosi, jismoniy va yuridik shaxslar murojaatlari haqida”gi ma’ruzasi Kengash yig‘ilishida atroflicha muhokama etilib, ma’ruzada qayd etilgan kamchiliklarni bartaraf etish maqsadida 










QAROR QILINDI: 





1. Jismoniy va yuridik shaxslar murojaatlari bilan ishlash, nazorat va monitoringi bo‘limi boshlig‘i Sh.Absalamovning “Oliy ta’lim, fan va innovatsiyalar vazirligining  buyruqlari, topshiriqlari, hay’ati qarorlari ijrosi, jismoniy va yuridik shaxslar murojaatlari haqida”gi ma’ruzasi ma’lumot uchun qabul qilinsin. 


2. Yuqori tashkilotlardan kelib tushadigan hujjatlar, Oliy ta’lim, fan va innovatsiyalar vazirligi hamda universitet rektorining ijro buyruqlari, viloyat hokimligi tomonidan yuklatilgan vazifalar va topshiriqlarning ijrosi belgilangan muddatlarda bajarilishi ta’minlansin.

Mas’ul: jismoniy va yuridik shaxslarning murojaatlari bilan ishlash, nazorat va monitoring bo‘limi boshlig‘i Sh.Absalamov, barcha prorektorlar, institutlar direktorlari, fakultetlar dekanlari.

Muddati: muntazam.

3. Yuqori tashkilotlardan kelib tushayotgan buyruqlar, qarorlar, farmoyishlar va topshiriqlar ijrosi haqidagi masalalar institutlar, fakultetlar va kafedralar a’zolari majlislarida muntazam ko‘rib borilsin va qabul qilingan qarorlar ijrosi bo‘yicha ma’lumotlar majlis bayonnomasiga ilova qilingan holda saqlanishi ta’minlansin.

Mas’ul: institutlar direktorlari, fakultetlar dekanlari, kafedralar mudirlari.

Muddati: muntazam.

4. Jismoniy va yuridik shaxslar tomonidan yuborilayotgan murojaatlar universitet bo‘yicha barcha boshqarmalar, bo‘limlar, markazlar, institutlar va fakultetlarda qonunchilikda o‘rnatilgan tartibda o‘rganilishi va belgilangan muddatlarda murojaatlarga asosli javob xatlari taqdim etilishi ta’minlansin.

Mas’ul: jismoniy va yuridik shaxslar murojaatlari bilan ishlash, nazorat va monitoringi bo‘limi boshlig‘i Sh.Absalamov, prorektorlar, boshqarmalar, bo‘limlar boshliqlari, institutlar direktorlari, fakultetlar dekanlari.

Muddati: doimiy.

5. Qonunchilik hujjatlari va topshiriqlarning to‘liq va o‘z vaqtida bajarilishi, shuningdek, ularning ijro holati to‘g‘risidagi ma’lumotlar “edo.ijro.uz” tizimi orqali to‘liq, imloviy xatolarsiz to‘g‘ri va o‘z vaqtida taqdim etilishi bo‘yicha shaxsiy javobgarlik universitet prorektorlari, bo‘limlar boshliqlari va mas’ul xodimlar zimmasiga yuklatilsin.

6. Universitet Kengashi yig‘ilishining mazkur qarorlari ijrosining nazorati jismoniy va yuridik shaxslarning murojaatlari bilan ishlash, nazorat va monitoring bo‘limi boshlig‘i Sh.Absalamov zimmasiga yuklatilsin.

4-masala. Yuridik fakultetida mutaxassis-kadrlar tayyorlashning sifati, mutaxassis-kadrlarning mamlakat taraqqiyotiga muvofiqligi va akademik faoliyati haqida.
Ma’ruzachi: yuridik fakulteti dekani dots.R.Mirzayev.
Yuridik fakulteti dekani dots.R.Mirzayevning “Yuridik fakultetida mutaxassis-kadrlar tayyorlashning sifati, mutaxassis-kadrlarning mamlakat taraqqiyotiga muvofiqligi va akademik faoliyati haqida”gi ma’ruzasi Kengash yig‘ilishida atroflicha muhokama etilib





QAROR QILINDI: 





1. Yuridik fakulteti dekani dots.R.Mirzayevning “Yuridik fakultetida mutaxassis-kadrlar tayyorlashning sifati, mutaxassis-kadrlarning mamlakat taraqqiyotiga muvofiqligi va akademik faoliyati haqida”gi ma’ruzasi ma’lumot uchun qabul qilinsin. 

2. Iqtidorli yosh olimlar va professor-o‘qituvchilarni xorijiy ta’lim muassasalariga tajriba orttirishlari uchun hamda iqtidorli talabalarni magistratura va doktoranturada (PhD) o‘qishga yuborishni tashkil etish bo‘yicha aniq manzilli choralar belgilansin va ijrosi nazoratga olinsin.
Mas’ullar: fakultet dekani, barcha kafedralar mudirlari, ilmiy rahbarlar.
Muddat: o‘quv yili davomida.








3. Fakultet tarkibidagi kafedralarda faoliyat yuritayotgan ilmiy darajasiz o‘qituvchilar va tayanch doktoranturani bitirib, falsafa doktorligi dissertatsiyasini himoya qilmagan tadqiqotchilarning dissertatsiyalarini yozib tugallashlari va himoyaga chiqishlari uchun tegishli shart-sharoit, imkoniyatlar yaratib berilsin va nazoratga olinsin.



Mas’ullar: fakultet dekani, barcha kafedralar mudirlari, ilmiy rahbarlar.


Muddat: o‘quv yili davomida.








4. Fakultet tarkibidagi kafedralarda amaliy tadqiqotlarni, jumladan, xorijiy ilmiy grantlarni ko‘paytirish, professor-o‘qituvchilar va ilmiy xodimlarning ilmiy ishlanmalari, g‘oyalari va texnologiyalarini amaliyotga tadbiq etish, patent va litsenziyalar olish, monografiya va darsliklar chop etish bo‘yicha ishlari yanada kuchaytirilsin va belgilangan chora-tadbirlar ijrosi ta’minlansin.
Mas’ullar: fakultet dekani, barcha kafedralar mudirlari, markaz rahbarlari.











Muddat: o‘quv yili davomida.








5. Fakultet tarkibidagi kafedralarda Q1 va Q2 kvartilli ilmiy jurnallarda chop etiladigan  maqolalar ulishini yanada ko‘paytirish, ilmiy darajali professor-o‘qituvchilarning “SCOPUS” va “Web of Science” bazalardagi h-indekslarini 10 va undan yuqoriga ko‘tarish bo‘yicha tadbirlar rejasi ishlab chiqilsin va uning ijrosi ta’minlansin.





Mas’ullar: fakultet dekani, barcha kafedralar mudirlari.





Muddat: o‘quv yili davomida.








6. Fakultet tarkibidagi kafedralarda xalqaro reytingda yuqori uch yuztalik ro‘yxatiga kiruvchi oliy ta’lim muassasalarida ilmiy daraja oluvchi mutaxassis-kadrlar tayyorlash va xorijiy oliy ta’lim muassasalari bilan akademik almashuv dasturlarida fakultet talabalarining ishtirokini kuchaytirish bo‘yicha manzilli chora-tadbirlar ishlab chiqilsin hamda ularning bajarilishi bo‘yicha monitoring olib borilsin.







Mas’ullar: fakultet dekani, barcha kafedralar mudirlari.




Muddat: doimiy.

